
GOUVENE CUOMO ENSPEKTE LANSMAN KONSTRIKSYON SOU PWOJE NOUVO NY BRIDGE LA EPI
RESEVWA ENFOMASYON SOU PWOGRE KONSTRIKSYON

Jodi a Gouveéné a Egzamine Konstriksyon Sit epi Pral Resevwa Enfomasyon Detaye Chak Mwa sou Eta
Avansman Nouvo Pon an

Li a anonse Pwojeé pa Depase Bidjé epi Respekte Kalandriye; Anviwon 600 Dyob Kreye epi 500 Konpayi
Benefisye Jiska Prezan

Gouvene Andrew M. Cuomo te enspekte lansman konstriksyon ofisyél pwojé New NY Bridge la epi te
vizite sit konstriksyon an pou we limenm pwogré nouvo pon an pou ranplase Tappan Zee a. Vizit jodi a te
gen ladann yon seyans enfomasyon prensipal responsab konstriksyon pwojé a tankou Manadjé Pwoje
New NY Bridge la, Peter Sanderson, te fe, epi se te premye reyinyon fét chak mwa yo Gouvéne a pral
oganize pandan | ap vanse pou garanti konstriksyon ap kontinye. Jou annapre enspeksyon jodi a,
Gouvene a te anonse pwojeé a rete nan bidjé a epi respekte kalandriye, epi deja ede devlope ekonomi
lokal la grasa kreyasyon anviwon 600 dyob ak 500 konpayi kap benefisye, ak anpil ladan yo lokalize nan

Ba Hudson Valley.

“Sou dezan selman, apre plis pase yon dizen ane reta, pwojé New NY Bridge la te vanse ak anpil
dinamik,” te deklare Gouvene Cuomo. “Apremidi sa, mwen te vizite konstriksyon an pou enspekte mwen
menm pwogre estraodiné ki fét la, epi mwen kontan di mwen rete kwé pwojé New NY Bridge la, ki se
san manti pwoje pi anbisye Eta a fé depi plizye dizén lane, pral bay yon nouvo pon ki pa depase bidje eki
respekte kalandriye pou kontribiyab yo ak kominote Ba Hudson Valley a.”

“Thruway Authority rekonesan anve Gouvené Cuomo pou lidechip solid ak sipo li, epi nou pral kontinye
travay ak biwo Gouvene a ak tout ajans federal ak piblik ki enplike nan pwojé a pou garanti pwojé a fini
alé ak nan bidje a,” te deklare Prezidan Thruway Authority a, Howard P. Milstein. “New NY Bridge la se pi
gwo pwoje enfrastrikti transpo nan Amerikdino epi se youn nan pi gwo konstriksyon nan listwa Eta New
York. Nou vin yon model nasyonal pou jan yon pwoje konsa ka planifye epi jere nan yon mannye efikas
ak itilizasyon konesans sekte prive a ak transparans sekte piblik la.”

Lansman seyans enfomasyon chak mwa sa yo pou Gouvéneé a vini apre lansman konstriksyon ofisyel
lotre jou a ak anons semen pase a sou Eta New York ki resevwa apwobasyon federal pou anviwon pre
$1,6 milya ak féb to enteré atravé pwogram Transportation Infrastructure Finance and Innovation Act
(TIFIA) gouvenman federal la, sa ki te make yon gwo pa annavan nan pwojé New NY Bridge la. Nan dat
16 oktob la, konstriksyon ofisyél te komanse ak enstalasyon premye poto pémanan yo ki pral konpoze
fondasyon nouvo pon an.

Ak konstriksyon ofisyel kap fet la, seyans enfomasyon sa yo pral ede garanti pwojé a respekte kalandriye
epi pral bay yon fowom regilye pou nenpot kesyon ki pou diskite ak Gouvene a. Pon an pwograme pou |
fini nan mwens pase senkan apati lansman konstwiksyon ofisyel lan, pou fe li vin youn nan pi gwo pwoje
konstwiksyon nasyon an ka p fini nan yon tan kout konsa.

Jounen jodi a pwojé a pa depase bidjé epi respekte kalandriye, epi gentan genyen yon enpak pozitif sou
ekonomi an. Gouvéneé a te anonse tou jodi a, genyen anviwon 600 dyob pwojé a kreye ak 500 biznis,
tankou antrepriz konstriksyon, konsiltan ak founise, ki te benefisye nan pwojé a. Nan 500 antrepriz sa
yo, 220 lokalize nan yon distans 60 mil ak pwoje a epi 70 nan yon distans 15 minit nan machin. Pwoje a
sipoze kreye plizyé milye dyob pandan peryod egzekisyon li.

Kalandriye Konstriksyon

» Travay dragaj pou prepare konstriksyon pon te fini nan dat premye novanm 2013 epi pral fet tou
pandan mwa out, septanm ak oktob 2014

e Oktob 2013: Enstalasyon prensipal poto peémanan pote trave a komanse

e Novanm 2013: Enstalasyon poto pemanan kdmanse pou vwa dakse

e Mas 2014: Travay komanse sou soustrikti vwa dakse

¢ Jen 2014: Travay komanse sou prensipal soustrikti pote trave a

e Septanm 2014: Travay kdmanse sou elevasyon sipestrikti a

e Fen 2014 / kdbmansman 2015: Travay komanse sou enstalasyon oban

e Fen 2016: Finisyon trave no a

e Desanm 2016: Relokalize sikilasyon nan direksyon lwes ve trave no a

e Fevriye 2017: Relokalize sikilasyon ki egziste nan direksyon lés vé nouvo trave no a

e Fevriye 2017: Kbmansman demolisyon pon ki egziste deja

e Fen 2017: Toulede trave yo fini

e Novanm 2017: Relokalize sikilasyon nan direksyon lés apati nouvo travé no a pou rive nan nouvo trave
sid lan

e Avril 2018: Finisyon fizik pwojé a

e Jiyé 2018: Aseptasyon final pwoje a

Anba lidechip Gouveénée Cuomo ak sipo Prezidan Barack Obama ak gouvenman federal la, pwojé
konstriksyon New NY Bridge la pwogrese nan nivo li ye jounen jodi a sou dezan selman, alaswit yon reta
dizan. Depi mwa oktob 2011, etap ki fét yo gen ladann: nouvo lwa plan-konstwiksyon te adopte;
pwosesis revizyon sou anviwonman ak akizisyon te fét anmenmtan; yo te negosye yon ako travay sou

pwojé a avek sendika konstwiksyon an; epi aktivite ki pou fet anvan konstwiksyon an te komanse — tout
avek yon nivo transparans ak patisipasyon kominote ki pa t janm genyen anvan.

Gwo mezi ap anplas pandan tout dire pwoje a pou pwoteje anviwonman an epi pou kontwole konsekans
konstwiksyon an sou kominote toupre yo.

Se Tappan Zee Constructors, LLC (TZC) ki fe plan an epi ki konstwi pon an. Yo se yon konsosyom kek nan
antrepriz konsepsyon plan, jeni ak konstwiksyon yo pi byen konnen nan lemonn epi ki gen pi bon
repitasyon, tankou Fluor, American Bridge, Granite, ak Traylor Bros., ansanm ak prensipal antrepriz
konsepsyon plan HDR, Buckland & Taylor, URS, ak GZA. TZC ap travay nan tét ansanm sou pwoje a avek
yon ekip anplwaye New York State Thruway Authority ak Depatman Transpo Eta a.

Yo te diskite pou premye fwa sou plan pou yon nouvo pon pou ranplase Tappan Zee nan ane 1999, epi
sou pwochen 11 ane yo, yo te depanse $88 milyon dola nan lajan kontribiyab yo, yo te fé 430 reyinyon,
yo te konsidere 150 konsep — men pwoje a pa t vanse ditou.

Pon Governor Malcolm Wilson Tappan Zee Bridge ki la deja epi ki gen tol te louvri pou sikilasyon nan ane
1955 epi li se yon twonson enpotan pou sitwayen yo, pasaje yo, vwayajé yo ak sikilasyon komesyal la.
Pon an fét pou sikilasyon 100.000 veyikil chak jou. Sikilasyon chak jou a te vin ogmante a apepre
138.000 veyikil. Nan denye ane yo, yo te depanse anpil santen milyon dola pou antreteni fondasyon an.
Gwo sikilasyon ak mank akotman pou ijans kapab kreye kondisyon ki danjere pou kondi sou pon an epi
ki ka lakoz blokis souvan ak fwistrasyon pou chofe yo.

